
«ԳՆՄԱՆ ՊԱՅՄԱՆԱԳՐՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
	1.
	Անհրաժեշտությունը

	
	Նախագծով առաջարկվում է ՀՀ ֆինանսների նախարարության կողմից պետության կարիքների համար կապալային աշխատանքների կատարման նպատակով 2025 թվականի օգոստոսի 5-ին կնքված  N ՀՀ ՖՆ-ԲՄԱՇՁԲ-25/1 ծածկագրով պայմանագրով (այսուհետ՝ Պայմանագիր) նախատեսված աշխատանքների ծավալներն ավելացնել մինչև 31 տոկոսի չափով:

	2.
	Ընթացիկ իրավիճակը և խնդիրները

	
	Պայմանագրի կատարման ընթացքում, շինարարական աշխատանքների իրականացման փուլում առաջացել է լրացուցիչ աշխատանքների կատարման անհրաժեշտություն, որը պայմանավորված է նախագծային լուծումների ճշգրտմամբ /կազմում է պայմանագրի գնի մինչև 10 տոկոսը/ և շինհրապարակում ի հայտ եկած ինժեներատեխնիկական փոփոխություններով։ Նշված աշխատանքներն ուղղված են  պատվիրատուի կարիքները բավարարող արդյունքի ապահովմանը։
Ավելացվող աշխատանքների ծավալը կազմում է Պայմանագրի ընդհանուր գնի մինչև 31 տոկոսը՝ շուրջ 25 մլն դրամ։ Մասնավորապես․
[bookmark: _Hlk214013079][bookmark: _Hlk214013680]-հատակի հարթեցման աշխատանքները կկազմեն շուրջ 5 մլն. դրամ, ինչը մինչև ներքին պատերի ապամոնտաժումը կանխատեսելի չէր,
-պատերի, առաստաղի հարթեցման ու երեսպատման, ինչպես նաև սյուների լրացուցիչ ամրացման աշխատանքները կկազմեն շուրջ 9 մլն. դրամ, ինչը նույնպես մինչև ներքին պատերի ապամոնտաժումը կանխատեսելի չէր,
-վարչական շենքում առկա էլեկտրական վահանակը և սնուցող մալուխները (այսուհետ՝ Համակարգ) չեն բավարարում իրականացված փոփոխությունների հետևանքով առաջացած նոր պահանջներին, որի հետևանքով անհրաժեշտ է այն փոխարինել նոր և ավելի հզոր Համակարգով, ինչը կկազմի շուրջ 7 մլն. դրամ։
Համակարգի փոխարինման անհրաժեշտությունը ի հայտ է եկել օդափոխության համակարգը տեղադրելիս՝ համապատասխան մասնագետների կողմից լրացուցիչ ուսումնասիրություն իրականացնելուց հետո,
-թաքնված դռների, դրանց տեղադրման ու ներկման աշխատանքները կկազմեն շուրջ 4 մլն. դրամ, ինչը նախահաշվի մեջ ներառված չի եղել:
Սույն նախագծի ընդունման արդյունքում անհրաժեշտ ֆինանսական միջոցները կհատկացվեն ՀՀ ֆինանսների նախարարության 2025թ․ բյուջեով նախատեցված  միջոցներից։
Պայմանագրում կատարվող փոփոխությունները գերազանցում են ՀՀ կառավարության 2017 թվականի մայիսի 4-ի N 526-Ն որոշմամբ հաստատված կարգի 56-րդ կետով սահմանված 10 տոկոսային սահմանաչափը։ Ըստ նույն որոշման 57.1-րդ կետի յուրաքանչյուր առանձին դեպքում, հիմնավորելով պայմանագրի կատարման և (կամ) կառավարման առանձնահատկությունը, պատվիրատուն կարող է պայմանագրով նախատեսված աշխատանքների կատարման ընթացքում դիմել ՀՀ կառավարությանը (սահմանված կարգով ներկայացնելով համապատասխան ՀՀ կառավարության որոշման նախագիծ)` հայցելով վերջինիս թույլտվությունը պայմանագրում նույն կարգի 56-րդ կետով նախատեսված պայմաններից տարբերվող պայմաններ սահմանելու կամ սահմանված պայմանները չկիրառելու համար:
Այս դեպքում, ՀՀ կառավարությունը, հաշվի առնելով պայմանագրի կատարման և (կամ) կառավարման առանձնահատկությունը, կարող է իր որոշմամբ թույլատրել սահմանել պայմանագրում նույն կարգի 56-րդ կետով նախատեսված պայմաններից տարբերվող պայմաններ կամ չկիրառել սահմանված պայմանները:
Նշված լրացուցիչ աշխատանքների իրականացումը անհրաժեշտ է շինարարական օբյեկտը սահմանված տեխնիկական և շահագործման պահանջներին համապատասխան ավարտելու նպատակով։
Հաշվի առնելով վերոգրյալը՝ նախագծով առաջարկվում է ՀՀ կառավարության որոշմամբ թույլատրել ՀՀ ֆինանսների նախարարությանը Պայմանագրով նախատեսված աշխատանքների ծավալներն ավելացնել մինչև 31 տոկոս չափով՝ չկիրառելով ՀՀ կառավարության 2017 թվականի մայիսի 4-ի N 526-Ն որոշմամբ հաստատված կարգի 56-րդ կետի 2-րդ ենթակետով սահմանված սահմանափակումը։


	 3.
	Տվյալ բնագավառում իրականացվող քաղաքականությունը

	
	Տվյալ բնագավառում իրականացվող քաղաքականության փոփոխություն չի նախատեսվում:

	4.
	Կարգավորման նպատակը և բնույթը

	
	Նախագծի ընդունման արդյունքում կբավարարեն պատվիրատուի իրական կարիքները՝ ապահովելով ավելի որակյալ արդյունք։

	5.
	Նախագծի մշակման գործընթացում ներգրավված ինստիտուտները և անձինք

	
	Նախագիծը մշակվել է ՀՀ ֆինանսների նախարարության կողմից:

	6.
	Ակնկալվող արդյունքը

	
	Նախագծի ընդունման արդյունքում կբարձրանա կատարվող աշխատանքների արդյունավետությունը:

	7.
	Տեղեկատվություն նախագծի ընդունմամբ այլ իրավական ակտերի ընդունման անհրաժեշտության կամ բացակայության մասին

	
	Նախագծի ընդունմամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:

	8.
	Տեղեկատվություն՝ լրացուցիչ ֆինանսական միջոցների անհրաժեշտության և պետական կամ տեղական ինքնակառավարման մարմնի բյուջեի եկամուտներում և ծախսերում սպասվելիք փոփոխությունների մասին

	
	Նախագծի ընդունմամբ պետական կամ տեղական ինքնակառավարման մարմնի բյուջեում ծախսերի և եկամուտների ավելացում կամ նվազեցում չի նախատեսվում:

	9.
	Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ

	
	Նախագիծը բխում է ՀՀ կառավարության 2021-2026թթ․ ծրագրից՝ «6.10 Պետական ծախսեր» բաժնի դրույթներից՝ ծախսային քաղաքականության արդյունավետության բարձրացման տեսանկյունից Կառավարությունը կարևորում է հանրային ֆինանսների նպատակային, խնայողաբար և արդյունավետ օգտագործումը, կատարման անհրաժեշտությունից: 




